ÚTSKRIFT ÚR FUNDAGERÐABÓK

SKIPULAGS- OG UMHVERFISRÁÐS

HÚNAÞINGS VESTRA

111. Fundur.


111. fundur Skipulags- og umhverfisráðs Húnaþings vestra fimmtudaginn 7. sept 2006 kl. 16:30. Haldinn í fundarsal Félagsheimilisins á Hvammstanga. 
Dagskrá:

1. Deiliskipulag í Kirkjuhvammi. Rætt um að koma á fundi með Yngva Þór Loftssyni landslagsarkitekt, vegna vinnu við deiliskipulag þar sem almenningi og hagsmunaaðilum er gefinn kostur á að kynna sér þær tillögur sem fram eru komnar. Stefnt er að fundi fimmtudaginn 21. september. 
2. Erindi frá Ingu S. Gunndórsdóttur sem sækir um byggingaleyfi samkvæmt teikningu nr. 684001, 684002 og 684003 frá Verkfræðistofu Suðurnesja, fyrir frístundahús á lóð 27 í landi Hvols við Vesturhópsvatn. Nefndin samþykkir erindið, en með fyrirvara um fullnægjandi gögn, þ.e. að burðarþolsteikningu af sökklum og plötu verði skilað inn.
3. Erindi frá Gunnari Sæmundssyni Hrútatungu um byggingu á geymslu samkvæmt teikningum nr. A-1 frá Byggingaþjónustu Bændasamtaka Íslands. Nefndin samþykkir erindið með fyrirvara um fullnægjandi gögn.
4. Tekin fyrir tillaga Yngva Þórs Loftssonar landslagsarkitekts um breytingu á aðalskipulagi Húnaþings vestra 2002-2014 fyrir hringveg við Hrútafjarðarbotn. Erindi sem frestað var á 110. fundi er nú samþykkt.
Tekið á dagskrá

5. Umsögn vegna kæru Leiðar ehf. um úrskurð Skipulagsstofnunar um matsskyldu vegna hringvegar um Hrútafjörð. Skipulags- og umhverfisráð Húnaþings vestra er sammála um að æskilegt hefði verið að átt hefði sér stað opin og málefnaleg umræða í sveitarfélögunum, beggja vegna Hrútafjarðar, um þá kosti sem til greina kæmu í bættum samgöngum um Hrútafjörð, áður en ákvörðun er tekin um framkvæmdir og tekur að því leyti undir athugasemdir Leiðar ehf. En bendir jafnframt á að aldrei er of seint að huga að umhverfis- og samgöngumálum. Að öðru leyti gerir ráðið ekki athugasemdir við málsmeðferð þessa máls.
6. Erindi frá Skúla H. Guðbjörnssyni fyrir hönd Strandbæjar ehf. sem óskar eftir að gerð verði tenging inn á planið að norðan og lagt á það klæðning um leið og seinni umferð verður lögð á Eyrarland. Nefndin hafnar erindinu með vísun í deiliskipulag og samþykkta afstöðumynd frá 6. maí 1999. Jafnframt hvetur nefndin lóðarhafa til að ljúka frágangi lóðar. Jóhannes vék af fundi við afgreiðslu málsins.
7. Umsögn vegna frumvarpsdraga til laga um mannvirki og skipulagsmál. Skipulags- og umhverfisráð Húnaþings vestra telur að nokkrir liðir í frumvarpsdrögunum þarfnist frekari athugana við. Einnig hefur hvergi komið fram hvað ný mannvirkja og skipulagslög munu kosta sveitarfélög og almenning. Að öðru leyti er vísað í umsagnir frá Félagi byggingarfulltrúa, frá Samtökum atvinnulífsins og Samorku.
8. Drög að erindisbréfi Skipulags- og umhverfisráðs. Erindinu frestað.

9. Tekið fyrir erindi Skúla Einarssonar sem frestað var á 109. fundi. Framlagður undirritaður samningur um ytra eftirlit og vottun á steypu sbr. Byggingarreglugerð nr. 441/1998 mgr. 131,2. Nefndin mælir með að veita Steypustöðinni Steingerði ehf  kt. 560606-1250, rekstarleyfi til samræmis við gildistíma eftirlitssamningsins eða til 06.09.2007.
Fleira ekki tekið fyrir, fundi slitið kl: 19.10.

